Тошкент давлат юридик университети, 2013-2014 ўқув йили 


	Модул номи
	Оралиқ назорат

	Жиноят-процессуал ҳуқуқи
	Мустақил иш

	Балл миқдори
	Мустақил иш билим ва кўникмаларни баҳолайди

	20%
	· Жиноят ишлари юритувининг хуқуқий масалалари юзасидан чуқур билимларни намойиш этиш;

· Жиноят процессуал қонунчилигини ва қонунни қўллаш амалиётини такомиллаштириш масалаларини танқидий таҳлил этиш ва баҳолаш;

· Жиноят процессуал хужжатлар асосида жиноят ишлари юритуви иштирокчиларининг процессуал позициясини ёзма шаклда танқидий таҳлил этиш ва асослаш;

	Топшириш муддати
	

	03.12.2013
	

	(индивидуал бажариладиган иш/ гуруҳ бўлиб бажариладиган иш)
	

	индивидуал
	


Ушбу ишни бажариш учун эссе ёзишингиз керак.
МУСТАҚИЛ ИШ – КЕЙС СТАДИ УЧУН ВАЗИФА 
Масала: 

Ушбу казусда сиз тўхталиб ўтишингиз шарт бўлган саволлар курсив (italic type) шрифтда берилган.

Биргаликда ижарага уй олиб яшайдиган Д ва Ж исмли талабалардан бири Д. 20.04.2013 йил куни кеч соат 21-00 ларда  уйга келганида уйнинг ичида чироқлар ёқилган, радио овози эшитилиб турарди, лекин Д. қўнғироқни бир неча бор чалсада, ҳеч ким эшикни очмади. Бу ҳолат 30-40 минут давом этганидан кейин Д. деразани синдириб киришга мажбур бўлди. У эшик олдида ўртоғи Ж.нинг юзи ва гавдасининг олд томони ерга қараган ҳолатда ётганини кўрди. Зудлик билан унга нима бўлганлигини билиш ва тезкор ёрдам бериш мақсадида уни  ўйғотишга ва танасини кўтаришга ҳаракат қилганида  Ж.нинг қорин қисмида синган ичимлик шиша парчаси санчилган ҳолатда жароҳатланганини кўрди. У зудлик билан тез тиббий ёрдамга телефон орқали мурожаат қилди. Тиббий ёрдам ходимлари келиб, Ж.нинг танасидаги белгилар унинг биологик ўлимини кўрсатаётганлигини тасдиқладилар. (мазкур ҳолатда тез тиббий ёрдам ходимлари қандай йўл тутиши керак.)

Мазкур ҳолат бўйича Д. гумон қилинувчи тариқасида ишга жалб қилинди ва ушбу жиноят иши юритуви терговчилар гуруҳига топширилди. Терговчилар гуруҳи аъзоси бўлган терговчи  Д.ни биринчи бор сўроқ қилиш давомида “айбсиз эканлигинингни исбот қилиб бера олмадинг, демак сен жиноятни содир қилиб, ўзингни оқламоқчисан, деб пўписа қилди.” (терговчи гумон қилинувчини биринчи бор сўроқ қилишидан аввал қандай ҳаракатни амалга ошириши лозим? Гумон қилинувчи ўз айбсизлигини исботлаши унинг ҳуқуқими ёки мажбуриятими. Жавобингизни айбсизлик презумпцияси қоидалири билан асосланг?)

Д.нинг ҳимоячиси терговчиларнинг ҳаракатлари устидан прокурорга шикоят келтирди. Д.эса терговчиларнинг тайзиқидан қўрқиб, шикоятни қайтариб олди. (айтингчи процессуал қонунда ва уни қўллаш амалиётда бу каби вазиятлар юз берганида, аризани қайтариб олиш қандай ҳуқуқий оқибатларга олиб келади.)

Прокурор ариза мазмуни билан танишиб чиқиб, терговчини бу борадаги важини тинглади.Терговчининг фикрича “бу пўписа эмас, тергов тактикаси. Агар шундай қилмасам, Д. бизга ҳақиқий ҳолатни сўзлаб бермайди” деган жавобни берди. (исбот қилишда алдаш ёки зўрлик ишлатиш таъқиқланганлиги қоидаги ва тергов тактикаси бир−бирини инкор қиладими? Бунга юридик илмий манбаларга асосан жавоб беринг).

Ҳимоячининг  фикрича  Д. га  нисбатан қўйилган гумон асоссизлиги натижасида  унинг гумон қилинувчи сифатида иштирок этишга жалб қилиниш қонунга хилоф деб эътироф этилади ва бу келгусида терговчиларнинг айбсиз шахсни жавобгарликка тортганлиги учун жиноий жавобгарликка тортилиши учун асос бўлади. (Нима, деб ўйлайсиз,  агар терговчилар шахснинг айбсизлигини била туриб, гумон қилинувчи сифатида иштирок этишга жалб қилсалар  ЎзР.ЖК 230−моддаси билан жавобгарликка тортиладими?)
Терговчилар гуруҳи бошлиғи гумон қилинувчининг шахсини ўрганиб, унга нисбатан шахсий дахлсизликни чеклаш билан боғлиқ бўлмаган бошқа эҳтиёт чорасини қўллади. (эҳтиёт чоралари қўлланилиши мумкин бўлган шахслар тоифаларини таснифланг?).

Жиноят иши судга оширилиб, судланувчи Д.  дастлабки терговда кўрсатув бермаган бошқа шахсларни гувоҳ сифатида иштирок этиши учун  чақиртирилиши тўғрисида илтимосома киритди. (Суд бу илтимосни қондирди. Суднинг бу каби ҳаракати қонунга  мувофиқми ёки мазкур ҳолат суд мухокамаси доирасидан четга чиқадими?)

Суд жараёни якунида Д. айбсиз деб топилди. Суд маслаҳатхонага кирганида хали катта тажрибага эга бўлмаган раислик қилувчи(судья)га халқ маслаҳатчиларидан бири айбловни бекор қилиш хусусида аввал ажрим чиқарилиши, кейин оқлов ҳукми расмийлаштириш лозимлиги хусусида маслаҳат берди. (Халқ маслаҳатчиларининг маслаҳати асослими?)

Судьянинг оқлов ҳукми чиқарилганидан кейинги ҳаракатлари, прокурор ва терговчиларнинг жавобгарлиги, уларнинг кейинги ҳаракатлари ва оқлов ҳукмининг оқланган шахсга нисбатан ҳуқуқий оқибатлари ҳақида тўхталиб ўтинг.
Ўз жавобингизни халқаро ҳуқуқий ҳужжатлар, жиноят–процессуал қонунчилик, шунингдек Ўзбекистон Республикаси Олий суди Пленумининг тегишли қарорлари билан асосланг. 

Юқорида кўрсатилган саволлар юзасидан ўз фикрингизни норматив манбалар ва илмий адабиётлар билан мустаҳкамлашингиз шарт.

Талаба қуйидагиларни намойиш қилиши керак:

- жиноят процессига алоқадор амалий аҳамиятга эга бўлган ностандарт ва мунозарали масалаларни  фарқлаш лаёқати;

- мустақил тадқиқот олиб бориш, вужудга келган муаммоларни муҳокама қилиш ва уларни ечиш йўлларини кўрсатиш  лаёқати;

- йиғилган аргументларни тадрижий ва консруктив тарзда ёзма шаклда баён қилиш маҳорати;

-Жиноят-процессуал қонуни нормаларни тўғри қўллаш маҳорати;

- тегишли манбалардан  (илмий адабиётлар шунингдек, амалий материаллар) илова (иқтибос) келтириш. 

Мустақил иш қуйидаги талабларни инобатга олган ҳолда топширилиши шарт:

· Word дастури ёрдамида бажарилиши;

· Титул варақига эга бўлиши;
· Ҳар бир бетининг номерланиши; 

· Сўзлар сони: камида 1500 words;

· шрифт: Times New Roman; 12-размер, иккилик интервал;

· саҳифа чегаралари: ҳар томондан 2 см;

· ишда аниқ иқтибос (ссылка, сноска)нинг мавжудлигига алоҳида эътибор;

· фойдаланилган адабиётлар рўйхати.

Мустақил иш баҳолашнинг қуйидаги мезонларига кўра баҳоланади:

· талабанинг ҳуқуқ нуқтаи назаридан муаммоли масалаларни аниқлаш  лаёқати;

· танқидий таҳлил лаёқати ва шахсий асосли фикрнинг мавжудлиги;

· жиноят−процессуал нормаларни тўғри қўллаш лаёқати;

· фикрни ишонарли тарзда ижодий баён қилиш лаёқати;

· манбаларга цитата (текст парчаси) ва ссылка (иқтибос) келтириш лаёқати;

· грамматик хатоларга йўл қўймаслик. 

	ДИҚҚАТ: ПЛАГИАТ АНИҚЛАНГАН ҲОЛЛАРДА ЁКИ ИШНИ ТОПШИРИШ БЕЛГИЛАНГАН МУДДАТДАН КЕЧИКТИРИЛГАНДА МУСТАҚИЛ ИШ БЕКОР ҚИЛИНАДИ.

МУСТАҚИЛ ИШ 2013 ЙИЛ 3 ДЕКАБРЬ КУНИ СОАТ 17.00 ГА ҚАДАР ЎҚУВ-УСЛУБИЙ БОШҚАРМАГА ТОПШИРИЛИШИ ШАРТ


ИМТИҲОН ОЛУВЧИНИНГ ТАҚРИЗИ: мустақил ишга ёзма тақриз 25.12.2013 га қадар тақдим қилинади. 

